
 

 
 
 
ᓱᕈᓯᕐᓄᑦ ᐃᓚᒌᓐᓄᓪᓗ ᐱᔨᑦᓯᖅᑎᒃᑯᑦ ᓄᓇᕗᒥ 

ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᑎᖏᑦᑐᑦ ᓴᐳᒻᒥᐅᑎᒃᓴᓂᒃ ᐊᒃᑐᖅᑕᐅᓴᕋᐃᓐᓂᖅᓴᐅᔪᓄᑦ 
ᓱᕈᓯᕐᓄᑦ ᒪᒃᑯᒃᑐᓄᓪᓗ   

ᐃᖃᓗᐃᑦ, 30 ᒪᐃ 2023—ᐅᓂᒃᑳᓕᐊᖓ ᑕᒻᒪᖅᓯᒪᔪᖅᓯᐅᖅᑎᑦ ᐊᖓᔪᖅᑳᒻᒪᕆᖓᑦ ᑭᐅᕋᓐ ᕼᐅᒐᓐ ᓴᖅᑭᑦᑎᓚᐅᖅᑐᖅ 
ᐅᓂᒃᑳᓕᐊᕆᔭᖓᓂᒃ ᓄᓇᕗᑦ ᒪᓕᒐᓕᐅᕐᕕᖓᓐᓂ ᖃᐅᔨᓴᐃᓚᐅᖅᑎᓪᓗᒋᑦ ᖃᐅᔨᓚᐅᖅᑐᑦ ᐱᓕᕆᕕᖓᑦ ᐃᓚᒌᓄᑦ ᓱᕈᓯᕐᓄᓪᓗ 
ᐱᔨᑦᓯᖅᑎᒃᑯᑦ ᑲᔪᓯᑎᑦᑎᓚᐅᖏᓐᓂᖏᓐᓂᒃ  ᓴᐳᒻᒥᐅᑎᒃᓴᓂᒃ ᐊᒃᑐᖅᑕᐅᓴᕋᐃᓐᓂᖅᓴᐅᔪᓄᑦ ᓱᕈᓯᕐᓄᑦ ᐊᒻᒪ ᐃᑲᔪᖅᑐᐃᓚᐅᖏᑦᑐᑦ 
ᐃᓚᒌᓂᒃ, ᐃᑲᔪᖅᑐᐃᓚᐅᖏᒻᒥᔪᑦ ᐃᖅᑲᓇᐃᔭᖅᑎᓂᒃ ᐃᓄᓕᕆᖅᑳᖅᐸᒃᑐᓂᒃ, ᐊᒻᒪᓗ ᓄᓇᓕᐅᔪᓂᒃ, ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑐᐃᔾᔪᑎᒃᓴᓂᒃ ᑐᓂᓯᓚᐅᖏᑦᑐᑦ ᐱᓕᕆᔾᔪᑎᒃᓴᓂᒡᓗ 
ᐱᒻᒪᕆᐅᑎᐅᓂᖅᓴᓄᑦ ᐊᑐᖅᑕᐅᔭᕆᐊᓕᖕᓄᑦ ᓲᕐᓗ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᓂᒃ, ᐃᖅᑲᓇᐃᔭᖅᑎᑖᖅᐸᓪᓕᐊᔾᔪᑎᓂᒃ, 
ᐊᒻᒪᓗ ᐃᖅᑲᓇᐃᔭᖅᑎᑦ ᐃᒡᓗᖃᖅᑎᑕᐅᔾᔪᑎᒃᓴᖏᓐᓂᒃ. ᑕᒪᓐᓇ ᐱᖓᔪᒋᓕᖅᑕᖓᑦ ᑕᐃᒪᙵᓂᑦ 2011-ᒥᓂᑦ ᑕᒻᒪᖅᓯᒪᔪᖅᓯᐅᑎᒃᑯᑦ 
ᑲᓇᑕᒥ ᑎᑎᕋᕐᕕᖓ ᑕᒪᑐᒧᖓ ᐃᓱᒫᓗᒍᑎᒋᔭᖓᓐᓄᑦ ᓴᖅᑭᑦᑎᓯᒪᓕᖅᑐᑦ. 

ᖃᐅᔨᓴᐃᑎᓪᓗᒋᑦ ᐃᓄᓕᕆᔨᒃᑯᑦ ᐃᓚᐃᓐᓇᖏᓐᓄᑦ ᑭᐅᖃᑦᑕᓚᐅᖅᑐᑦ ᐅᖃᐅᑕᐅᔪᓄᑦ  ᐅᓐᓂᕐᓗᒍᑕᐅᔪᓄᑦ 
ᐋᓐᓂᖅᓯᔪᕕᓂᐅᔪᖃᕐᒪᖔᑦ, ᐱᔭᕇᖅᓯᖃᑦᑕᓚᐅᖏᑦᑐᑦ ᖃᐅᔨᓴᐃᓗᑎᒃ ᕿᒥᕐᕈᓇᒍᑎᓂᒃ ᐱᓕᕆᔭᕆᐊᓕᖏᓐᓂᒃ, ᐊᒻᒪ 
ᓇᐅᑦᑎᖅᓱᓚᐅᖏᑦᑐᑦ ᖃᓄᐃᓕᕐᒪᖔᑕ ᓱᕈᓯᑦ ᐊᖏᕐᕋᖏᓐᓂᑦ ᑭᖑᕐᖓᒍᑦ ᐱᔭᐅᓚᐅᖅᑎᓪᓗᒋᑦ. ᐱᒋᐊᕐᓂᖓᓂ 
ᖃᐅᔨᔭᐅᓕᓵᖅᑎᓪᓗᒋᑦ ᑕᒪᒃᑯᐊ ᐊᒃᓱᐊᓗᒃ ᖁᐊᖅᓵᕐᓇᓚᐅᖅᑐᑦ ᑎᑎᕋᕐᕕᖓᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐃᕐᖐᓐᓇᖅ ᓴᖅᑭᑦᑎᓚᐅᖅᑐᑦ 
ᐃᓱᒫᓗᒍᑎᒋᔭᖏᓐᓂᒃ ᑎᑎᖅᑲᓂᒃ ᐱᓕᕆᕕᖕᒧᑦ ᑐᕌᒐᔪᓂᒃ ᐊᐅᓪᓚᖅᑎᑦᑎᓪᓗᑎᒃ, ᐅᖃᖅᓯᒪᓪᓗᑎᒃ ᑭᐅᔭᐅᑦᑎᐊᖏᑎᓪᓗᒋᑦ 
ᐅᖃᐅᑕᐅᓯᒪᔪᑦ ᓱᕈᓯᕐᒧᑦ ᐱᑦᑎᐊᖏᑦᑐᕕᓂᐅᔪᖃᖅᑎᓪᓗᒍ, ᓇᐅᑦᑎᖅᓱᙱᓗᐊᖅᑐᑦ  ᓱᕈᓯᕐᓂᒃ ᐊᒻᒪ ᒪᒃᑯᒃᑐᓂᒃ ᐸᖅᑭᔭᐅᔪᓂᒃ, ᐊᒻᒪ 
ᐃᓚᑰᓪᓗᑎᒃ ᐱᓕᕆᐊᒃᓴᕋᓗᐊᖏᑦ ᐱᓕᕆᔭᐅᖃᑦᑕᖅᓯᒪᖏᑦᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᐅᔪᑦ. 

 ᖃᐅᔨᓴᐃᑎᓪᓗᒋᑦ ᖃᐅᔨᓚᐅᖅᑐᑦ ᖃᐅᔨᒪᔾᔪᑎᓂᒃ ᓇᓗᓇᐃᖅᓯᔾᔪᑎᓂᒃ ᐱᑕᖃᓚᐅᖏᑦᑐᑦ ᐱᓕᕆᕕᒃ ᐊᑐᕆᐊᓕᖕᓂᒃ 
ᐅᐸᒍᑎᖃᑦᑕᕐᓗᑎᒃ ᐊᒻᒪᓗ ᖃᐅᔨᓴᐃᖃᑦᑕᕐᓗᑎᒃ ᓯᕗᕐᖓᒍᑦ ᓱᕈᓯᑦ ᑎᒍᐊᙳᐊᕆᔭᐅᑎᓪᓗᒋᑦ ᐊᑦᑕᕐᓇᖏᒃᑲᓗᐊᕐᒪᖔᑕ 
ᑎᒍᐊᙳᐊᖃᖅᐸᒃᑐᑦ.  ᐆᒃᑑᑎᒋᓗᒍ, ᒪᕐᕈᐃᓐᓈᒃ 12-ᖑᔪᓂᑦ ᑎᒍᐊᙳᐊᖅᑖᖅᐸᒃᑐᑦ ᓄᑖᑦ ᖃᐅᔨᓴᖅᑕᐅᑎᓪᓗᒋᑦ 
ᐱᕋᔭᒃᓯᒪᖏᒃᑲᓗᐊᒪᖔᑕ ᖃᐅᔨᓴᖅᑕᐅᓯᒪᔪᑦ ᐃᓐᓇᕐᓂᒃ ᐃᒡᓗᖃᖃᑕᐅᔪᓂᒃ ᑎᒍᐊᙳᐊᖃᖅᑐᑦ ᐊᖏᕐᕋᖓᓂ. ᑕᐃᒪᓕ ᑖᒃᑯᓇᓂ 
23-ᖑᔪᓂ ᓱᕈᓯᕐᓂ ᐊᒻᒪ ᒪᒃᑯᒃᑐᓂ ᐊᐅᓪᓚᖅᑎᑕᐅᓯᒪᔪᓂ ᓄᓇᕗᑦ ᓯᓚᑖᓄᑦ, ᑕᑯᓚᐅᖏᑦᑐᒍᑦ ᖃᐅᔨᒪᔾᔪᑎᒃᓴᓂᒃ ᓄᓇᓕᖕᓂ 
ᐃᓄᓕᕆᔨᑦ ᐃᖅᑲᓇᐃᔭᖅᑎᖏᑦ ᖃᐅᔨᒋᐊᖃᑦᑕᕐᒪᖔᑕ ᑕᖅᑭᑕᒫᓐ ᒪᒃᑯᒃᑐᓂᒃ ᐱᓯᒪᔭᐅᔪᓂᒃ. ᑖᒃᑯᐊ ᖃᐅᔨᒋᐊᕈᑎᐅᕙᒃᑐᑦ 
ᖃᐅᔨᓴᐃᔾᔪᑕᐅᕗᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᐅᓪᓚᖅᑎᑕᐅᓯᒪᔪᑦ ᓇᔪᒐᖏᑦ ᓈᒻᒪᑦᑎᐊᕋᓗᐊᕐᒪᖔᑕ ᐊᒻᒪᓗ 
ᐃᓱᒪᓕᕆᔭᐅᖃᑦᑕᕐᒪᖔᑕ, ᐃᒃᐱᖕᓂᐊᓂᕆᔭᖏᑎᒍᑦ ᐃᓄᓕᕆᔭᐅᖕᒪᖔᑕ, ᐃᓕᖅᑯᓯᒃᑯᓪᓗ ᐃᑲᔪᖅᑐᖅᑕᐅᒐᓗᐊᕐᒪᖔᑕ 
ᐱᔭᕆᐊᖃᖅᑕᖏᑦ ᒪᓕᒡᓗᒋᑦ,” ᑕᐃᒪᓐᓇ ᐅᖃᓚᐅᖅᑐᖅ ᒥᔅ ᕼᐅᒐᓐ. 

ᖃᐅᔨᓴᐃᑎᓪᓗᒋᑦ ᖃᐅᔨᓚᐅᖅᑐᑦ ᐱᓕᕆᕕᒃ ᑲᔪᓯᑎᑦᑎᖃᑦᑕᖅᓯᒪᖏᓐᓂᖓᓂᒃ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒃ 
ᐊᒃᑐᐊᓂᖃᖅᑐᓂᒃ ᐅᓄᖅᑐᓄᑦ ᐱᔾᔪᑕᐅᔪᓄᑦ ᑕᐃᒪᓐᓇ ᐊᑲᐅᖏᓕᐅᕈᑎᓂᒃ ᑲᔪᓰᓐᓇᖅᑎᑦᓯᕗᖅ ᓴᖅᑭᔮᖏᓐᓇᖅᑐᑎᒃ.  ᐱᔾᔪᑎᖏᑦ 
ᐊᑲᐅᙱᓕᐅᕈᑎᑦ ᐱᖃᓯᐅᔾᔨᓯᒪᕗᑦ ᐅᑯᓂᖓ ᑮᓇᐅᔭᖃᖅᑎᑕᐅᑦᓯᐊᕆᐊᖃᕐᓂᖏᓐᓂᒃ, ᐃᖅᑲᓇᐃᔭᖅᑎᑖᕈᓐᓇᐃᓪᓕᐅᖅᑲᓂᖏᓐᓂᒃ 
ᐊᒻᒪ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᐃᖅᑲᓇᐃᔭᖅᑎᑖᕈᓐᓇᖏᓐᓂᖏᓐᓄᑦ, ᐃᒡᓗᖃᖅᑎᑦᓯᖏᓐᓂᕐᒧᑦ, ᑎᑎᕋᕐᕕᑭᒃᓴᕐᓂᕐᒧᑦ, ᐊᒻᒪ ᐊᑯᓂ 
ᐃᓕᓐᓂᐊᖅᑎᑕᐅᖃᑦᑕᖏᓐᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐃᓄᓕᕆᖅᑳᖅᐸᒃᑐᑦ.  ᑖᒃᑯᐊ ᐊᒃᓱᕈᕐᓇᕈᑎᐅᔪᑦ ᐱᒋᐊᓪᓚᒃᑲᓐᓂᖅᓯᒪᕗᑦ 
ᑐᓴᒐᒃᓴᓂᒃ ᐊᒥᒐᖅᓯᒧᑦ ᐊᐅᓚᑦᑎᔾᔪᑎᖃᖏᒻᒪᑕ ᑐᓴᒐᒃᓴᓕᕆᓂᕐᒧᑦ ᐱᖅᑯᓯᐅᔪᓂᒃ.  ᐱᑲᐅᑎᒋᖃᑦᑕᕆᐊᖃᕋᓗᐊᕐᒪᑕ ᑐᓴᒐᒃᓴᓂᒃ 
ᑕᑎᒋᔭᒃᓴᓂᒃ, ᓇᓕᖅᑯᑦᑎᓯᒪᔪᓂᒃ, ᐊᒻᒪ ᐅᓪᓗᒥᒧᑦ ᐊᖑᒻᒪᑎᔪᓂᒃ ᑎᑎᖅᑲᖁᕕᖓᑦ ᑐᖅᑯᐃᕕᖓ ᐊᐅᓚᑦᑎᔾᔪᑎᖃᑦᑎᐊᕆᐊᖃᕐᒪᑦ - 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒡᓗ ᐃᖅᑲᓇᐃᔭᖅᑎᑦ ᖃᓄᖅ ᑕᒪᒃᑯᐊ ᐊᑐᖅᑕᐅᕙᖕᒪᖔᑕ.  ᑎᒍᓯᑲᐅᑎᒋᔪᓐᓇᕆᐊᖃᕋᓗᐊᕐᒪᑕ 
ᑕᑎᒋᔭᐅᔪᓐᓇᖅᑐᓂᒃ ᑐᓴᒐᒃᓴᓂᒃ, ᓇᓕᖅᑯᑦᑎᓯᒪᔪᓂᒃ, ᐊᒻᒪ ᐅᓪᓗᒥᒧᑦ ᐊᖑᒻᒪᑎᔪᓂᒃ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᖃᕐᓗᑎᒃ - ᐊᒻᒪ 



 

 
 
 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᖅᑲᓇᐃᔭᖅᑎᑦ ᖃᓄᖅ ᑕᒪᒃᑯᐊ ᐊᑐᖅᑕᐅᕙᖕᒪᖔᑕ - ᑕᒪᒃᑯᐊ ᐱᒻᒪᕆᐅᕗᑦ ᐊᑐᖅᑕᐅᒃᐸᑕ 
ᑲᔪᓯᑦᑎᐊᖁᓪᓗᒋᑦ ᖃᐅᔨᒪᓂᕆᔭᐅᔪᑦ ᖃᓄᐃᓕᕐᒪᖔᑕ ᐊᒃᑐᖅᑕᐅᓴᕋᐃᓐᓂᖅᓴᐅᔪᑦ ᓱᕈᓯᑦ, ᒪᒃᑯᒃᑐᑦ, ᐊᒻᒪ ᐃᓚᒋᔭᖏᑦ. 

ᐱᓕᕆᕕᐅᑉ ᐃᓗᐊᓂ ᐱᖅᑯᓯᕆᕙᒃᑕᖓᑕ, ᖃᐅᔨᓴᐃᓚᐅᖅᑎᓪᓗᒋᑦ ᐅᓂᒃᑳᓕᐊᖅ ᓴᖅᑭᑦᑎᓯᒪᖏᑦᑐᑦ ᑎᑎᖅᑲᓂᒃ ᐊᑐᓕᖁᔭᓕᐊᓂᒃ. 
ᑭᓯᐊᓂᓕ ᑐᒃᓯᕋᐅᑎᓕᐅᖅᓯᒪᔪᑦ ᐃᕐᖐᓐᓇᖅ ᐱᓕᕆᔭᐅᖁᓗᒋᑦ ᑕᒪᒃᑯᐊ - ᒐᕙᒪᒃᑯᑦ ᐊᑕᖏᕐᓗᑎᒃ ᐱᓕᕆᔭᕆᐊᖃᓕᖅᑐᑦ 
ᑲᒪᒋᔭᐅᓗᑎᒃ ᑕᒪᒃᑯᐊ ᐊᒃᓱᕈᓐᓇᓕᖅᑐᑦ ᓴᐳᒻᒥᐅᑎᐅᔪᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᓄᓇᕗᒥ 25-ᖑᔪᓂ ᓄᓇᓕᖁᑎᖏᓐᓂ.  “ᐱᓕᕆᕕᒃ 
ᐊᖏᖃᑦᑕᖅᓯᒪᔪᑦ ᑭᖑᓂᑦᑎᓐᓂ ᒪᕐᕈᐊᖅᑎ ᐅᓂᒃᑳᓕᐊᑦᑎᓐᓄᑦ, ᑭᓯᐊᓂᓕ ᑕᑯᓚᐅᖏᑦᑐᒍᑦ ᓱᓕ ᓱᕈᓯᑦ ᒪᒃᑯᒃᑐᓪᓗ 
ᐊᒃᑐᖅᑕᐅᓴᕋᐃᑦᑐᑦ ᓴᐳᒻᒥᐅᓯᖅᑕᐅᔾᔪᑎᒃᓴᖏᓐᓂᒃ ᐱᔭᕆᐊᖃᖅᑕᖏᑦ ᒪᓕᒡᓗᒋᑦ,” ᑕᐃᒪᓐᓇ ᐅᖃᓚᐅᖅᑐᖅ ᒥᔅ ᕼᐅᒐᓐ.  “ᑖᓐᓇ 
ᐅᓂᒃᑳᓕᐊᖅ ᓈᓴᐃᓯᒪᓂᖅᓴᐅᕗᖅ ᖃᓄᐃᓐᓂᐅᔪᓂᒃ, ᐊᓯᔾᔨᖅᐸᓪᓕᐊᔪᓂᒃ, ᐊᒻᒪ ᓄᐊᑦᑎᓯᒪᓪᑎᓗᒃ ᖃᓄᐃᓕᖓᓕᕐᒪᖔᑕ - 
ᑐᐊᕕᕐᓇᖅᑐᒃᑯᑦ ᐱᓕᕆᔭᐅᖁᓪᓗᒍ ᑕᒪᓐᓇ ᑐᒃᓯᕋᖅᐳᒍᑦ.” 

– 30 – 

ᐅᓂᒃᑳᓕᐊᖓ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᓄᓇᕗᒥ ᐊᑐᐃᓐᓇᐅᔪᖅ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᕐᕕᖓᓂ ᑲᓇᑕᒥ 
ᐃᑭᐊᖅᑭᕕᐊᓂ ᐅᕙᓂ (www.oag-bvg.gc.ca). 

 
 
 

 

ᑐᓴᒐᒃᓴᒃᑲᓐᓂᕐᓂᒃ ᐱᔪᒪᒍᕕᑦ ᐅᕝᕙᓘᓐᓃᑦ 
ᐊᐱᖅᓱᕈᒪᔭᖃᕐᓂᕈᕕᑦ ᐅᑯᐊ ᑐᓴᖅᑎᓪᓗᒋᑦ  

ᑐᓴᒐᒃᓴᓕᕆᔨᑦ 
ᐅᖄᓚᐅᑦ.: 1-888-761-5953 
ᖃᕆᑕᐅᔭᒃᑯᑦ ᑎᑎᖅᑲᒃᑯᕕᐊ: infomedia@oag-bvg.gc.ca 

    

 

 

ᐅᑯᑎᒎᓇᖅ ᑐᓴᐅᒪᑦᑎᐊᖏᓐᓇᕆᑦ            

  
 

   
 

 

 

 

https://www.oag-bvg.gc.ca/internet/English/nun_lp_e_1088.html
mailto:infomedia@oag-bvg.gc.ca
https://twitter.com/OAG_BVG/
http://www.youtube.com/channel/UC7UiIATFGs8x6cvNJiIRHVw
http://www.linkedin.com/company/office-of-the-auditor-general-of-canada
http://www.facebook.com/OAGCanada/
https://www.instagram.com/oag_bvg/

